
ᑮᓇᐅᔭᓕᕆᔾᔪᑏᑦ ᓇᓗᓇᐃᔭᐅᑎᖏᑦ ᖃᐃᑕᐅᖃᑦᑕᕆᐊᖃᕐᓂᖏᓐᓄᑦ ᒪᓕᒃᑕᒃᓴᑦ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓂᕈᐊᖅᑎᑦᑎᑎᓪᓗᒋᑦ 

x ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᒪᓕᒐᕆᔭᖓ ᑕᒪᕐᒥᒃ ᓂᕈᐊᖅᑕᐅᓇᓱᒃᑐᑦ ᑐᓂᓯᔭᕆᐊᖃᖃᑦᑕᕐᒪᑕ 

ᑮᓇᐅᔭᓕᕆᔾᔪᑎᒃᑯᑦ ᓇᓗᓇᐃᔭᐅᑎᓂᒃ ᓂᕈᐊᕌᓂᒃᓯᒪᓕᖅᑎᓪᓗᒋᑦ ᓇᓗᓇᐃᔭᐃᓯᒪᓗᑎᒃ ᑕᒪᐃᓐᓂᒃ 

ᑮᓇᐅᔭᓕᕆᔾᔪᑕᐅᓚᐅᖅᑐᓂᒃ ᓂᕈᐊᖅᑕᐅᓇᓱᒃᑎᓪᓗᒋᑦ. 

x ᑮᓇᐅᔭᒃᑯᑦ ᐅᑎᕐᕕᐅᔾᑎᒋᔭᕐᓂᒃ ᐊᐅᓪᓚᖅᑎᑦᑎᓚᐅᙱᓐᓂᕈᕕᑦ ᐃᓚᐅᔪᓐᓇᕐᓂᐊᙱᓚᑎᑦ ᓂᕈᐊᒐᒃᓴᐅᓂᕐᒧᑦ 

ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓂᕈᐊᕐᓂᖃᖅᑎᓪᓗᒋᑦ ᑕᓪᓕᒪᓄᑦ (5) ᐅᑭᐅᓄᑦ. 

x ᐃᓱᒪᖅᓱᖅᑐᑦ ᓂᕈᐊᖅᑕᐅᓇᓱᒃᑐᑦ ᑮᓇᐅᔭᓂᒃ ᐊᑐᕈᒪᒃᐸᑕ ᓂᕈᐊᖅᑕᐅᓇᓱᒃᑎᓪᓗᒋᑦ. 

x ᑕᒪᕐᒥᒃ ᓂᕈᐊᖅᑕᐅᓇᓱᒃᑐᑦ ᓇᓗᓇᐃᖅᓯᓯᒪᔭᕆᐊᖃᖃᑦᑕᖅᑐᑦ ᑮᓇᐅᔭᓕᕆᔨᒋᓂᐊᖅᑕᒥᓂᒃ 

ᓇᓗᓇᐃᔭᐃᓂᐊᖅᑐᒥᒃ ᑮᓇᐅᔭᓂᒃ ᐊᑐᖅᑕᐅᓚᐅᖅᑐᓂᒃ ᐅᕝᕙᓘᓐᓃᑦ ᓇᓗᓇᐃᖅᓯᓂᐊᖅᑐᒥᒃ 

ᑮᓇᐅᔭᐃᔭᖅᑐᖃᓚᐅᕐᒪᖔᑦ ᓂᕈᐊᖅᑕᐅᓇᓱᒃᑐᒃᑯᑦ. 

x ᑮᓇᐅᔭᓂᒃ ᐊᑐᖅᑐᖃᖅᐸᑦ ᓂᕈᐊᖅᑕᐅᓇᓱᒃᑐᒃᑯᑦ, ᑕᑭᔪᖅ ᑕᑕᑎᕈᑎ ᑮᓇᐅᔭᓕᕆᓂᒃᑯᑦ ᓇᓗᓇᐃᔭᐅᑎ 

ᑕᑕᑎᖅᑕᐅᔭᕆᐊᖃᕋᔭᖅᑐᖅ. 

o ᑕᑭᔪᖅ ᑕᑕᑎᕈᑎ ᑮᓇᐅᔭᓕᕆᓂᒃᑯᑦ ᓇᓗᓇᐃᔭᐅᑎ ᑕᑕᑎᕈᑕᐅᓲᖅ ᓇᓗᓇᐃᔭᐃᓂᕐᒧᑦ ᑕᒪᐃᓐᓂᒃ

ᑮᓇᐅᔭᖅᑖᕈᑕᐅᓚᐅᖅᑐᓄᑦ ᓂᕈᐊᖅᑕᐅᓇᓱᒃᑐᒧᑦ ᐊᒻᒪᓗ ᖃᓄᖅ ᑮᓇᐅᔭᑦ ᐊᑐᖅᑕᐅᓚᐅᕐᒪᖔᑕ.

o ᐊᑏ ᐅᖃᓕᒫᕐᓂᐊᖅᐸᐃᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓂᕈᐊᖅᑐᓕᕆᓂᕐᒧᑦ ᒪᓕᒐᖓ 

ᑐᑭᓯᔪᓐᓇᕐᓂᐊᕋᕕᑦ ᓱᓇᓄᑦ ᑮᓇᐅᔭᑦ ᐊᑐᖅᑕᐅᔪᓐᓇᕋᔭᕐᒪᖔᑕ ᐊᒻᒪᓗ ᖃᓄᖅ ᑮᓇᐅᔭᑦ

ᑐᓂᕐᕈᑕᐅᔪᓐᓇᕐᒪᖔᑕ ᓂᕈᐊᖅᑕᐅᓇᓱᒃᑐᒧᑦ.

o ᐊᑭᓕᖅᑑᑏᑦ ᐊᓕᓚᔪᑦ ᑐᓂᕐᕈᑕᐅᔭᕆᐊᓖᑦ ᐃᓚᐅᖃᑕᐅᓗᒋᑦ ᑕᑕᑎᕈᑕᐅᔪᒃᑯᑦ

ᓇᓗᓇᐃᔭᐅᑕᐅᒃᑲᓐᓂᕐᓂᐊᕐᒪᑕ.

o ᑕᑭᔪᖅ ᑮᓇᐅᔭᓕᕆᓂᒃᑯᑦ ᑕᑕᑎᕈᑎ ᑎᑎᕋᕐᕕᐅᓯᒪᔭᕆᐊᓕᒃ ᐅᑉᓗᕐᒥᒃ ᐊᒻᒪᓗ ᐊᑎᓕᐅᖅᑕᐅᓯᒪᓗᓂ

ᑕᒪᐃᓐᓄᑦ ᓂᕈᐊᖅᑕᐅᓇᓱᒃᑐᒧᑦ ᐊᒻᒪᓗ ᑮᓇᐅᔭᓕᕆᔨᖓᓄᑦ ᐊᒻᒪᓗ ᓇᓗᓇᐃᖅᓯᔨᓪᓚᑦᑖᕐᒧᑦ.

x ᑮᓇᐅᔭᓂᒃ ᐊᑐᓚᐅᙱᒃᑯᕕᑦ ᓂᕈᐊᖅᑕᐅᓇᓱᒃᑎᓪᓗᑎᑦ, ᓇᐃᑦᑐᖅ ᑕᑕᑎᕈᑎ ᑮᓇᐅᔭᓕᕆᓂᕐᒧᑦ 

ᑐᓂᕐᕈᑕᐅᔭᕆᐊᖃᓲᖅ ᑕᑕᑎᖅᑕᐅᔭᕆᐊᖃᕋᔭᖅᖢᓂ. 

o ᓇᐃᑦᑐᖅ ᑕᑕᑎᕈᑎ ᑮᓇᐅᔭᓕᕆᓂᕐᒧᑦ ᓇᓗᓇᐃᔭᐅᑕᐅᔪᖅ ᓂᕈᐊᖅᑕᐅᓇᓱᒃᑐᒧᑦ

ᑮᓇᐅᔭᓕᕆᔨᖓᓄᓪᓗ ᑮᓇᐅᔭᓂᒃ ᐊᑐᖅᑐᖃᓚᐅᙱᒻᒪᑦ ᓂᕈᐊᖅᑕᐅᓇᓱᒃᑎᓪᓗᒍ.

o ᓇᐃᑦᑐᖅ ᑕᑕᑎᕈᑎ ᑮᓇᐅᔭᓕᕆᓂᕐᒧᑦ ᓇᓗᓇᐃᔭᐅᑎᑦ ᑎᑎᕋᕐᕕᐅᓯᒪᔭᕆᐊᓕᒃ ᐅᑉᓗᕐᒥᒃ ᐊᒻᒪᓗ

ᐊᑎᓕᐅᖅᑕᐅᓯᒪᓗᓂ ᑮᓇᐅᔭᓕᕆᔨᒧᑦ ᐊᒻᒪᓗ ᓇᓗᓇᐃᖅᓯᔨᓪᓚᑦᑖᕐᒧᑦ.

x ᑮᓇᐅᔭᓕᕆᓂᕐᒧᑦ ᓇᓗᓇᐃᔭᐅᑎ ᑐᓂᕐᕈᑕᐅᓯᒪᔭᕆᐊᖃᖃᑦᑕᖅᑐᖅ 60 ᐅᑉᓗᑦ ᐃᓗᐊᓂ ᓂᕈᐊᖅᑳᖅᑎᓪᓗᒋᑦ 


